
Leo y escribo 
en mi lengua. Mazahua

Ri zopju ñeje ri opju
in jñaa. Jñatrjo

En este material 
encontrarás actividades 
de gran utilidad que te 
ayudarán a poner en 
práctica el conocimiento que 
tienes sobre la lectura y la 
escritura de nuestra lengua 
mazahua, a través de trabajar 
con diferentes tipos de textos. 
La finalidad de este material 
es que sigas interesándote por 
aprender más sobre esta lengua 
escrita.

Te invitamos a que descubras 
todo lo que puedes conocer a 
través de este módulo.

Nujua kja yo xiskuama ri 
chotr’u yo ts’ib’epji k’a ra 
dyejets’u, ra mboxku ri tsaa 
nujio gi para kja nu zopju 

ñeje kja nu opju kja nu jñaa 
jñatrjo, ma ri pepji ko yo nrre 
n’año ts’ixoru. Nu k’o nee yo 
xiskuama ngeje k’a ri ñe’e ri 
meya na punkju jango ga opjuji 
nu jñaa.

Ri xits’ijme ri chotr’u tenxe nu 
k’o soo ri para kja nu xiskuama.

Nu tr’ata ngunxoru yo jichi yo tr’ante, xits’i 
na joo gi enje pa ri meya ri zopju ñeje ri 
opju, nujnu pjuru ko nu Xiskuama Ri zopju 
ñeje ri opju in jñaa. Jñatrjo. Nujnu nee ra 
jits’i jangorgi pepji ñeje jangorgi meya ri 
zopju ñeje ri opju in jña’aji jñatrjo.

Ko nujnu skuama ri chotr’u yo nrre n’año 
jangorgi zopju ñeje jangorgi opju nziga kja 
tenxe yo gi kjaa nu jango gi b’ub’u pama 
pama, nrre ri chotr’u k’o nrre n’año ga 
opjuji k’o yo ne pepjiji kja yo nrre n’año 
jñiñi, nu jango us’uji tenxe yo ri kjaji kja 
yo jñiñi.

Nrre ri chotr’u k’o xe dyaja skuama k’o ra 
mboxk’u nziga kja: Xiskuama zopju ñeje yo 
D’otr’skuama k’a pes’i joña.

Mbeñe dya gi b’ub’uts’eje jangorgi meya ri 
opju nu jñaa jñatrjo, gi dyojui in Xopunte, 
in dyoji ko yo gi poji kja ngunxoru, nu mazi 
gi dyoji ngeje nu xopunte k’a jits’i pama 
pama a ngeze dya ra u’eñe ngek’o ra 
mboxk’u ri dyatr’a yo dya gi para, ra xits’i, 
ra mboxk’u ma dya gi para.

Mojo ra nu’uji

Ri zopju ñeje ri opju in jñaa. Jñatrjo

Nujnu jmicha majma tenxe yo ts’ib’epji k’o ri tsaa 
jo dyatr’aji pa na joo ri meya ri zopju d’adyi ñeje ri 
zopju na jens’e.

Ngeje yo na májma. Nujnu xits’i ri ñuu na joo yo jmicha 
o yo ts’ixoru ya ri májma pjeko majma jango ne jiod’u ri 
zopju o ri opju nu ts’ixoru.

Ma gi janrra gi para pjeko nee ra majma. Nujnu ra jits’i 
ke nu ts’ib’epji ra xits’i ri mbéñe o ri parats’eje nu jñaa k’o 
ne ra majma nu ts’ixoru, ri jñanrra na joo yo jmicha, nujio 
kuatuji, jango ga kja na nojo yo dyaxu, nu tsiji ñeje ma 
chjetrjui ko yo dyaja skuama k’a gi para.

In zopju nu ts’ixoru. Ko nujnu xits’i ri dyara o ri tsa ri 
zopju na joo nu ts’ixoru. Dya d’ajatrjo ri zopju nu ts’ixoru 
pa ri mbéñe pjeko májma, dyoru o ri tsaa ri zopju na 
punkju ts’ixoru k’o ne jiod’u.

Gi para k’o majma nu ts’ixoru. Nujnu xits’i ri mbéñe, ri 
meya yo na joo jñaa k’o gi zopju.

Ko nujio ri pepji

Yo xits’i pjeko ri tsaa ri chotr’u tenxe kja nu xiskuama, nujio 
ra xits’i pjeko ma ts’ib’epji ri tsaa nziga kja yo b’ub’u kja nu 
xiskuama.

Mazahua MIBES 3 Libro U1.indd   6 11/29/10   11:40 AM



7

Ko nujio ri pèpji

Kja in xiskuama ri chotr’u nujnu ra xits’i jango ngeje 
ma ri pepji ko nu xiskuama zopju pa ri meya.

a)	Ri zopju na jens’e yo chakjña.
v	Xits’i ri tsaa yo ts’ib’epji ri zopju yo chakjña pa ri joku na joo 

pa ri ñaa na joo.
v	Xits’i ri tsaa yo ts’ib’epji, mbents’e na yeje ma gi zopju d’aja 

chakjña soo ra mbes’i na punkju pjeko ne ra majma ga kjanu 
ñ’etse k’o gi nee ri majma.

b) Ma na jens’e ga zopjuji d’aja ts’ixoru.
v	Dyotuji nu ntee k’a dya ra zopju na jens’e nu ts’ixoru.
v	Ra májmaji pjeko ne ra majma nu ntee k’o jo dyatr’a nu 

ts’ixoru.
v	Ra zopjuji na jens’e ya ro jíchiji yo dyaja.
v	Majmaji ra zonuji ma ra zopjuji yo ts’ib’epji ngek’o ra dyaraji 

na yeje jango ga zopjuji ya ro majmaji jangorga jokuji na joo.

Ma ri jñanrra nu jmicha, ri para ke yo ts’ib’epji k’a 
ri tsaa ra mboxku na joo ri opju d’adyi.

Ngeje yo na májma. Nujnu xits’i ri ñuu na joo yo jmicha 
o yo ts’ixoru ya ri májma pjeko majma jango ne jiod’u ri 
opju.

Jangorgi opju. Ko nujnu ri xits’iji ri majma kjoko ri 
dyatr’b’a d’aja skuama, pjeko ri xipji, jangorgi xipji ñeje 
jangorga kja nu ts’ixoru k’a gi nee ri opju.

Ri zopju ñeje ri opju in jñaa. Jñatrjo

Pa ri opju nu ts’ixoru. Nujnu ri chotr’u nu jango ra xits’i 
kja nu jiad’u nu jango ri xaka o ri opju nu k’o ya gi mbeñe 
ñeje k’o gi nee ri opju.

Ri ñuu ñeje ri joku na joo nu ts’ixoru. Nujnu mbenk’e ma ri 
kjuaru ri opju, ri ñuu na yeje kjo kis’i na joo yo jñaa k’o gi nee 
ri majma, ri ñuu na joo ya ri joku in ts’ixoru ma dya ga joo.

1 Reyna Rufino Benítez. Vocabulario práctico bilingüe mazahua-español, México, INI, 
  2002, (Vocabularios en Lenguas Indígenas, 1), p. 11. 

Nu jango ne ñ’eje yo jñatrjo

Nu jango ne ñ’eje yo jñatrjo májmaji ne ñ’ejeji nu jango 
otr’u jo ngara yo ntee k’o me chjuu Tolteca-Chichimeca.

Nziga májma yo ntee yo kara nu padya, yo jñatrjo je na ekjoji 
“kja e Tata jyaru ñeje kja e Ts’inana zana”, yo b’ezo k’o otr’u 
mi karaji “ma nrra’aji”, nrrezek’u kja nu ngara yo b’ezo k’o 
dya ma nrraa kjanu jñusb’uji “Mbeje”, nuts’k’oji ya na jñisgoji 
k’a ri karaji ne chjunsgoji “Jñatrjo” (yo ñaa jñatrjo).1

Yo padya yo jñatrjo ri karajme kja yo nrre n’año jñiñi: 
Jyapju, Ngemuru, Mbaro, Temascalcingo, Jues’i, San Felipe 
del progreso, Tr’exitsi, Villa Victoria, Villa de Allende, 
Nrrense, Pameje, Almoloya de Juárez nujio b’ub’uji kja nu 
Ts’ib’onrro a Zumi; dyaja yo jñiñi a Xanxua, Tlalpujahua, 
Agangeo, Susupuato, Melchor Ocampo nujio b’ub’u kja nu 
Ts’ib’onrro A Michoacán.

Nu jango ne ñ’eje yo Jñatrjo

2 Glafira Ruiz Chávez. Especialidad etnohistoria, pp. 19, 81-82.

Ma dyab’e ma saja yo jñangistia, yo nrre n’año 
jmuru ntee mi karaji a nrre kja nu B’onrro mi 
jus’utsejeji in chju’uji, yo ñaa jñatrjo, ma jo saja 
yo jñangistia mi karaji kja d’aja jñiñi k’a mi chjuu 
“MazahuaKán”, nujnu je mi b’ub’u nu jango 
ne ngib’i e jyaru kja nu jñiñi Valle de Anáhuac, 
nujnu ne ra májma nu jango kara yo pjantr’eje 
(maza-tl, pjantr’eje-hua; in tsaja; -cam- nu jango 
karaji) na punkju ntee yo majma nujio.2

México-Zumi

México-Zumi

Nujio ri neji kja nu xoru 1:

Yo ntee k’a kja tr’ii ñeje yo tr’ante:

•	Ra jiod’uji jangorga jñanrraji pjeko nee ra 
majma kja yo ts’ixoru.

•	Ra mbaraji pjeko majma kja yo ts’ixoru.
•	Ra mburuji ra zopjuji na jens’e yo nrre n’año 

ts’ixoru.
•	Ra mbaraji jango ga kjaa ñ’eje ra pjeko nee ra 

májma yo jango nzii ts’ixoru.
•	Ra opjuji ko yo jñii jangorga pepjiji: jángorga 

opju, m’a ra opju, ra nu’u ñeje ra joku m’a 
na opju d’aja ts’ixoru.

Xoru 1

Yo ra pepjiji 1
Nujio ri neji ra kjaji:

•	Ra pepjiji ko nujio jangorga jñanrraji d’aja 
ts’ixoru, ra mburuji ko nu in skuama nu atr’a nu 
ata ntee.

•	Ra mbaraji yo jñaa ñ’eje tenxe yo majma kja nu 
xiskuama nu atr’a nu ata ntee.

•	Ra zopjuji na jens’e ñ’etse k’a ri majaji ñeje dya 
ra majaji.

•	Ra mbaraji pjeko nee ra majma yo ts’ixoru k’o 
ra opjuji.

•	Ra dyatr’aji ñ’eje ra jokuji nu opjuji d’aja 
zojñaa.

•	Ra jñanrraji jango kja nu ts’ixoru.
•	Ra jñanrraji pjeko nee ra majma nu ts’ixoru k’a 

jo dyatr’aji.

Xorù 1 • Yo ra pèpjiji 1

Jñanrra ya ri májma.

Májma.

Jango b’ub’uji.
Pjeko ma skuama únuji nujnu.
Pjeko dyeje nu skuama nu un’u nu ata sodye.
Ya gi tsaja d’aja paa d’aja skuama nu un’u nu ata sodye.
Pjeko majma yo skuama nu un’u nu ata sodye.

Nu ts’itr’i pês’i paja, 
mee ra sidyibi kja 

nu âtâ sôdyê.

Xiskuama nu tr’ante

Jñanrra ya ri májma.

Zopjù nu k’o majma nu skuama.

Pjeko ma skuama nujnu. Pjenga. 
Pjeko ma jñaa ri totr’uji kja nujnu skuama.
Pjeko gi mbeñe k’a majma nujnu skuama nu ún’u nu ata 
sodye.

Xorù 1

Kjoko jo dyatr’a nu skuama nu ún’u nu ata sodye.

Kjoko ra unuji nu skuama nu ún’u nu ata sodye.

Pjeko ma ñechje ra zii.

Chjùrù.

Xiskuama nu tr’ante

Jango ñeje jango nzii paa ra zii nu ñechje.

Jñanrra yo b’ùb’ù kja nu skuama nu àtr’à nu àtà sòdye 
ya ri opjù nu jñaa k’a ra dyotr’kùji.

In chjuu nu ata sodye:

In pezhe nu in setsi:

Xorù 1

In chjuu nu ñechje:

Jango nzii ra zii:

Tsompù ko in dyoji nu majma nu jñaa.

Mbeñe k’o...

Yo skuama nu ún’u nu ata sodye k’o unuji kja yo ngungijeme; 
ngeje yo skuama k’o jichi nu sodye jangorga zii yo jñechje 
k’o únuji ñeje jango nzii paa ra zii ñeje jangorga mbaraji 
nu ata sodye nziga kja: in chjuu, in pezhe, in setsi ñeje nu 
tr’atagunxoru nu jango jo únuji in skuama nu ata sodye

Nujnu pes’i d’aja skuama nu jango jizhi in chjuu nu ñechje, 
jango nzii ra zii, in chjuu nu ata sodye ñeje in chjuu nu 
tr’atangungijeme nu jango pepji nu ata sodye.

Xiskuama nu tr’ante

Zopjù na jens’e.

Nudya yepe ri zopjù yo chàkjñaa, ri tsaa k’a ri 
màjà ñ’eje dya ri màjà.

Juanù d’aja ts’ixorù kja in xiskuama nu zopjù, xopù ñ’eje 
ri yepe na yeje yo nrre n’añorgi zopjù kja in dyoji. M’a ri 
kjuarù ri chjùrù.

Pjeko gi soo ñ’eje pjeko gi mbeñe ma gi zopju yo ts’ixoru
Jangorgi meya ri zopju.

Mbeñe k’o...

M’a ri zopju na jens’e, na joo ótr’u ri yepe nu ts’ixoru ngek’o 
dya ri jiopu m’a ri zopju na jens’e, ri mbeñ’e na joo pjeko 
majma nu jñaa, ga kjanu soo ri zopju na joo.

v	Pezhe yo ts’ita nu kja in jñiñigo, mi jinkjo, mi dyabu tr’eje ñ’eje 
b’atrju.

v	Nutskojme ri karajme nujua nziga kja yo mi kara mi jinkjo xe ri 
tujmutrjojme yo trjoo ñ’eje yo kjuu, me ri pekjojme.

v	Nujua kja nu jñiñi, nu padya jara na punkju nzumu kja Tr’ejmu 
ñ’eje a Nrrameje.

v	Nujio jo ñangaji nujua kja nu jñiñi, nu padya ri mbeñ’ejme na 
joo, Kja in mub’ugojme kejme nujio jo tsaji.

Xorù 1

Jñanrra yo kuatr’ùba ya ri májma.

Pjeko gi janrra yo kuatr’uba.
Pjeko atr’a nu b’ezo.
Jango pa soguji nu pejñe jñaa.

Xiskuama nu tr’ante

Zopjù nu pejñe jñaa.

Majma.

Májma pjeko májma nu pejña.
Kjoko pempeji nu pejña.
Kjoko dyatr’a nu pejña.

Xanxua, Michoacán, 25 de octubre 2008.

B’êzo: Fernando Díaz Morales
Ñii 3 nu mayo
B’ezhe 410

Tata, ko nu xiskuama ri zengats’û, nuts’ko 
ri b’ûb’ûtrjogo na joo, ri mbeñegô gi 
b’ûb’ûtrjogeji na joo. Nudya dya pjeko 
b’êts’ko, ra ma zêngats’ûji nu inmbaxkjua yo 
añima. Ra sâtr’â kja nu jñiñi ma yargi nzhââ, 
ma ya ra zûrû nu ñanto êdyi.

Ri ne chjûkûbi nu jango sâtr’â nu mbûntr’êzi, 
ra tunû na punkjû pôjô.

Ra chjêji d’adyi, ts’itata ri nets’e na punkjû.

Nu dyâtr’â,

Susana Díaz Morales

Xorù 1

Dyàtr’à nu k’o òtr’k’ùji.

v	Jiod’u jango jo mbéjñeji ñeje pjeko ma paa kja nu ts’ixoru, ya ri tsotr’u 
ko k’antsiji.

v	Jiod’u nu zenga ya ri tsotr’u ko nu kaxtr’u tsiji.
v	Jiod’u in chjuu nu ntee k’a jo mbejñe nu pejña ya ri tsotr’u ko ixtsiji.
v	Jiod’u pjeko majma nu ntee kja nu pejña ya ri tsotr’u ko tsiji k’a na 

mbezheje.
v	Jiod’u in xanu nu ntee k’a jo mbejñe nu pejña ya ri tsotr’u ko tsiji k’a na 

potr’u.
v	Jiod’u nu jango eche kja nu pejña ya ri tsotr’u ko tsiji k’a na kjoxu.

Mbeñe k’o...

Nu pejña ngeje nu ts’ixoru k’a dyanrra ga nojo, nujnu dyeje 
pa ra majmaji o ra pejñeji yo jñaa k’o ri neeji ko d’aja ntee k’a 
b’ub’u na jee dya soo b’echi ra zojui. Ma ri pempeji jñaa d’aja 
b’edyi o d’aja kjuarma dya ri atr’aji na joo nu k’o ra opjuji, nu 
ma ri pempeji jñaa d’aja arkate o k’a dya ri parage, na joo ga 
opjuji nu jñaa.

Nujio ra mbes’i nu ts’ixoru ngeje yo: nu jango atr’aji ñeje nu 
paa, in chjuu nu ntee k’a gi pempe, ri zenga, nu k’o gin e ri 
xipji, ri ñeche ñeje in xanu nu atr’a.

Nu pejña soo ra mbes’i ko na punkju jangorga ñaa nziga kja: 
ma kjoko pes’i mbaxkjua, ma kjoko gi jombu chuu, ma pjeko 
gi nee ri majma ñeje k’o xe dyaja.

Xiskuama nu tr’ante

22

Pempe d’aja pejñe jñaa nu k’a b’ùb’ù 
na jee.

Kjoko ri pempe.
Pjeko ri xipji.
Jangorgi xipji.

Xorù 1

Ñuu na joo nu pejña k’a gi opjù ya ri jokù k’o 
b’èzhi.

v	Ñuu kjo gi jñusb’u nu jango ri pejñe ñeje nu paa.
v	Gi zenga ñeje gi junsb’u in chjuu nu ntee k’a gi pempe nu pejña.
v	Nu k’o mi nee ri majma kjo gi jñus’u kja nu pejña.
v	Gi ñeche ma gi kjuaru.
v	Gi jñus’u in chjuu, dya gi jiombeñe.

Chjetspi ya ri májma nziga yeje yo ts’ixorù.

Xanxua, Michoacán, 25 de octubre 2008.

B’êzo: Fernando Díaz Morales
Ñii 3 nu mayo
B’ezhe 410

Tata, ko nu xiskuama ri zengats’û, nuts’ko 
ri b’ûb’ûtrjogo na joo, ri mbeñegô gi 
b’ûb’ûtrjogeji na joo. Nudya dya pjeko 
b’êts’ko, ra ma zêngats’ûji nu inmbaxkjua yo 
añima. Ra sâtr’â kja nu jñiñi ma yargi nzhââ, 
ma ya ra zûrû nu ñanto êdyi.

Ri ne chjûkûbi nu jango sâtr’â nu mbûntr’êzi, 
ra tunû na punkjû pôjô.

Ra chjêji d’adyi, ts’itata ri nets’e na punkjû.

Nu dyâtr’â,

Susana Díaz Morales

Majma pjeko dyeje yo skuama.

Majma pjeko dya chejui.

Yo ra pepjiji 2
Nujio ri neji ra kjaji:

•	Ra pepjiji ko nu ra otr’uji d’aja ts’ikits’ixogu nu 
okji, ra mburu nu jango ga kjaa na nojo nu 
ts’ixoru.

•	Ra mbaraji jango ga kjaa ga maa, nujio nee ra 
majma nu k’o ñaa kja nu ts’ikits’ixogu kja nu 
ts’ixoru.

•	Ra yepe ra zopju na jens’e ra tsaa nziga kjaa 
m’a pjeko nuu ñ’eje ra ud’u.

•	Ra jñanrraji jango kjaa ga dyatr’aji nu xits’i 
jangorgi dyatr’aji jñon’u.

•	Ra opju d’aja nu xits’iji jangorgi dyatr’a nu 
jñonu.

•	Ra jokuji nu ts’ixoru k’a jo dyatr’aji ra nrrepiji 
yo ya majmaji nziga kja; m’a opjuji ko yo tr’ata 
dyaxu, jango ga chaka yo mbeñ’eji.

•	Ra mbaraji nu k’o nee ra majma kja nu ts’ixoru 
k’a dyatr’aji.

Jñanrra ya ri májma.

Májma.

Pjeko gi janrra kja yo jmicha.
Pjeko na ún’u nu nrrixu nu pjos’u nu ata sodye.
Pjeko dyeje nujio ts’ixoru yo ún’u nu nrrixu nu pjos’u nu ata 
sodye.
Pjeko ra dyejezuji ra zopjuji nu jñaa k’a b’ub’u kja yo 
skuama.

Ra d’ak’ûji d’aja…
Nujio jñaa yo ya ro 

nu’uji.

Xorù 1

Jñanrra ya ri májma.

Pjeko ma skuama ngeje nujnu.
Pjeko májma.

Okji

Zopju nu ts’xoru.

Ngeje ma kjins’i na punkju asuka kja nu 
kjii ñeje kja nu b’ili, nujio kjogu ma b’ezhi 
nu ts’ireje k’a ún’u kja nu pankrea k’a 
ne chjuu insulina. Nujnu dyeje ra joku 
ma ga poru nu asuka dya ra d’agu ni ra 
ngins’i kja nu kjii, soo ra s’ombu tenxe 
kja nu nzero, dya kja ra nrris’i na joo yo 
ntee, soo ra zi’itrjoji nu ñ’echje, b’ub’u 
na punkju nu jango ne ñ’eje nziga kjaa: 
yo na mpii, yo kjee, ma dyagi ñ’unu, ma 
gi sii na punkju xebo, olulu, ma gi sii na 
punkju oreje o ma sók’uts’u ni tata o ni 
nana. Yo mazi ún’u ngeje yo ntee k’o 
na mpii o ma ya gi edyi nzite kjee.

Secretaría de Salud

Chàkà yo ts’ixorù ko in chjuu.

Ngeje ma kjins’i 
na punkju 
asuka kja nu kjii 
ñeje kja nu b’ili.

Nujio kjogu ma 
b’ezhi nu ts’ireje k’a 
ún’u kja nu pankrea 
k’a ne chjuu insulina.

Yo mazi ún’u 
ngeje yo ntee k’o 
na mpii o ma ya 
gi edyi nzite kjee.

Jango ga chjuu nu 
ts’ireje nu b’ezhi.

Kjoko mazi ún’u.

Jango ga chjuu 
nu ngijeme.

Chjùrù yo tr’ònù.

Pjeko majma nu ts’ixoru.
Kjoko mazi soo nu ngijeme.
Pjeko ne zo’oji nu ngijeme.
Jango jo chotr’uji nu jñaa.

Xorù 1

Zoji ko in dyoji nu ne ra majma nu jñaa.

Mbeñe k’o...

Nu d’otr’skuama ngeje d’aja skuama k’a xipji yo ntee 
tenxe nujio pjeko nrre ts’aa.

Yo jñaa yo ya majmaji ngeje ma gi b’ub’u na joo, ma 
pjok’uji, nujio soo ri tsaa, ñeje yo  k’o xe dyaja.

Yo d’otr’skuama pes’i in chjuu ñeje in ts’iki trjuu, nu 
jyad’u nu jango xe ri jñus’u k’o xe dyaja jñaa, yo tr’ata 
ngumu k’a jo dyatr’a ñeje nu ún’u.

Mazahua MIBES 3 Libro U1.indd   29 11/29/10   11:40 AM



Xiskuama nu tr’ante

30

Zopjù na jens’e.

Nudya ra zopjùji na jens’e, otr’ù ri tsaa yo 
ts’ib’èpji nziga kjaa:

Zopju yo ts’ixogu kja nu ts’ixoru, tsaa nziga kjaa m’a pjeko 
gi nuu ñ’eje m’a gi ud’u. Jangorgi zopju nujio ts’ixoru nziga 
kjaa m’a pjeko gi nuu. Jangorgi zopju nudya nujio ts’ixoru 
nziga kja m’a gi ud’u.

a)	M’a jo mburu mbes’e e jyaru kja nu xoñijomu, mi b’enxomu 
nrrenxe.

b)	Nu yob’u ñ’eje nu dyoo jo eñebi. Nu yob’u jo majma: —nujua 
a n’angaru ra mbedye e jyaru kja nu jñanrra jango ne ngib’i e 
jyaru. Nu dyoo jo majma: —Iyo, nujua jerge mbedye e jyaru, 
kja nu jñanrra nu jango ne mbes’e e jyaru.

c)	Nu dyoo jo pizhi na punkju kja nu majma: —Pjeko m’a s’eje 
me jues’i, ri mbeñ’ego k’a ngeje e jyaru.

d )	Nu yob’u xe mi teb’etrjo ro mbes’e e jyaru nu jango ne ngib’i 
e jyaru, jo maja na punkju m’a jo jñanrra jo jonxoru kja nu 
majma: —Ya ro kjapu, ya ro tojo, nujua ra mbedye e jyaru.

Mazahua MIBES 3 Libro U1.indd   30 11/29/10   11:40 AM



31

Xorù 1

Juanù ya ri zopjù na jens’e d’aja ts’ixorù kja in xiskuama 
zopjù ya ri yepe, tsapù ka ra zùnù na joo in jñaa.

Chjùrù:

Jango gi soo m’a gi zopju.
Pjek’o gi jiopu.
Gi májma na joo nu k’o ne ro majma nu ts’ixoru.

Mbeñe k’o...

M’a ri zopju m’a ngeje kja nu jñatrjo o k’o xe dyaja jñaa ri 
pes’e na joo in jñaa ngek’o dya ra b’ezhi nu k’o gi nee ri 
majma kja nu ts’ixoru.

M’a pes’i chakjña nu jñaa k’a gi nee ri majma nziga kja M’a 
pjeko gi nuu o m’a gi ud’u, m’a ri zopju na jens’e, soo ri 
potrpu jango ga zunu in jñaa, ngek’o ra ñetse pjeko majma 
kja nu ts’xoru.

Yepe ya ri eñe jango ga zunu in jñaa m’a gi zopju.

Jñanrra yo kuatr’ùba ya ri májma.

Majma.

Pjeko gi janrra yo kuatr’uba.
Pjeko kjaa yo nrrixu.
Pjeko májmabi.
Gi parage k’o xe dyaja yo jango ga dyatr’aji jñonu.

Ri nee ra âtr’â pjeko 
ra sii. Dya ri para 
pjeko ra âtr’â.

Nujua b’ûb’û k’a 
d’aja k’a dya ga 

s’êzhi.

Xorù 1

Zopjù ya ri májma.

Nu xits’i jangorgi dyâtr’â jñonû

Yo kjûû ko yo mbâkijñi
(ñanto jmomû)

Yo pêzhi:

Jñii ts’isâb’â dyonkjûû
Dyêch’a o dyêch’a yeje
ts’imbâkijñi ko na jiaja ko
ya tr’ogû
Yeje ts’idyêê xits’ana
Yeje s’ib’i axoxi
D’aja nrree nrrênxi
D’aja ts’ijuañi nu ásete
Jñii nrrêmoxû
Oo nu Jangorgi ñepe

Jangorgi dyâtr’â:

1. 	Nujio kjûû ri jiâs’â ra nrraa ko yeje xalo nu nrrreje ko nrree 
nrrênxi mendi chorûtrjo ra ngejme.

2. 	Yo mbâkijñi ri dyok’û nziga kjaa ts’ijûarû ya rijiâs’â ra 
nrraa ngek’o mendi choxtrjo ra ngejme.

3. 	Ri ts’ûnû nu nrrêmoxû, nu axoxi ñeje k’a nrree nrrênxi ya ri 
píb’i ko ásete.

4. 	Yo mb’âkijñi nu nrrêmoxû, k’a ya ne ts’ûnû ñeje nu 
xits’ana ri chutr’pû ko yo kjûû, nrrezek’u ya ri dyûsb’û oo.

Dyàtr’à nu k’o òtr’k’ùji.

v	Xanu in chjuu nu jangorgi dyatr’a jñonu.
v	Xanu in chjuu yo pezhi.
v	Xanu jangorgi dyatr’a.

Pjeko ma xiskuama nu. Pjenga.
Pjeko nee ra májma.
Pjeko ma pezhi poji nu jñonu.

Mbeñe k’o...

D’aja skuama nu jangorgi dyatr’a jñonu, dyeje pa ri meya ri 
tsaa yo nrre n’año jñonu k’o dya gi para ri tsaa, nujnu xits’i yo 
pezhi k’o pebi, jango nzii k’a ne jiod’u, jangorgi dyatr’a ngeko 
ra ngejme na kijmi ñeje jango nzii ntee k’o ra zoo.

Observa nuevamente lo que 
escribiste y corrígelo.
•	 Escribiste el nombre de la 
comida, para cuántas personas es.
•	 Escribiste todos los ingredientes 
y la cantidad que se requiere de 
cada uno.
•	 Escribiste el modo de 
preparación.
•	 Escribiste la forma de servir.

Nu xits’i jangorgi dyâtr’â jñonû

Yo kjûû ko yo mbâkijñi

(ñanto jmomû)

Yo pêzhi:

Jñii ts’isâb’â dyonkjûû

Dyêch’a o dyêch’a yeje

ts’imbâkijñi ko na jiaja ko

ya tr’ogû

Yeje ts’idyêê xits’ana

Yeje s’ib’i axoxi

D’aja nrree nrrênxi

D’aja ts’ijuañi nu ásete

Jñii nrrêmoxû

Oo nu Jangorgi ñepe

Jangorgi dyâtr’â:

1. 	Nujio kjûû ri jiâs’â ra nrraa ko yeje xalo nu nrrreje ko 

nrree nrrênxi mendi chorûtrjo ra ngejme.

2. 	Yo mbâkijñi ri dyok’û nziga kjaa ts’ijûarû ya rijiâs’â ra 

nrraa ngek’o mendi choxtrjo ra ngejme.

3. 	Ri ts’ûnû nu nrrêmoxû, nu axoxi ñeje k’a nrree nrrênxi 

ya ri píb’i ko ásete.

4. 	Yo mb’âkijñi nu nrrêmoxû, k’a ya ne ts’ûnû ñeje nu 

xits’ana ri chutr’pû ko yo kjûû, nrrezek’u ya ri dyûsb’û 

oo.

Xorù 1

E Lola ra dyàtr’à d’aja skuama nu 
jangorga dyàtr’àji jñonù, pjòs’ù ra 
dyàtr’à.

Dyatr’a k’a d’aja xiskuama k’a gi parage nu Jangorgi 
dyatr’a jñonu.

Pjeko ma pezhi pebi.
Jango ga tr’atr’e.

Ñuu na yeje yo gi opjù ya ri jokù na joo.

v	Gi jñusb’u in chjuu nu jñoñu, jango nzii ntee ra zoo.
v	Gi jñus’u tenxe yo pezhi ñeje jango nzii k’o ne jiod’u nziga d’aja.
v	Gi jñus’u jangorga dyatr’a nu jñonu.
v	Gi jñus’u jangorgi ún’u.

Chjetspi ya ri májma nziga yeje yo ts’ixorù.

Nu xits’i jangorgi dyâtr’â jñonû

Yo kjûû ko yo mbâkijñi
(ñanto jmomû)

Yo pêzhi:

Jñii ts’isâb’â dyonkjûû
Dyêch’a o dyêch’a yeje
ts’imbâkijñi ko na jiaja ko
ya tr’ogû
Yeje ts’idyêê xits’ana
Yeje s’ib’i axoxi
D’aja nrree nrrênxi
D’aja ts’ijuañi nu ásete
Jñii nrrêmoxû
Oo nu Jangorgi ñepe

Jangorgi dyâtr’â:

1. 	Nujio kjûû ri jiâs’â ra nrraa ko yeje xalo nu nrrreje ko nrree 
nrrênxi mendi chorûtrjo ra ngejme.

2. 	Yo mbâkijñi ri dyok’û nziga kjaa ts’ijûarû ya rijiâs’â ra nrraa 
ngek’o mendi choxtrjo ra ngejme.

3. 	Ri ts’ûnû nu nrrêmoxû, nu axoxi ñeje k’a nrree nrrênxi ya ri 
píb’i ko ásete.

4. 	Yo mb’âkijñi nu nrrêmoxû, k’a ya ne ts’ûnû ñeje nu xits’ana 
ri chutr’pû ko yo kjûû, nrrezek’u ya ri dyûsb’û oo.

Okji

Zopju nu ts’xoru.

Ngeje ma kjins’i na punkju asuka kja nu 
kjii ñeje kja nu b’ili, nujio kjogu ma b’ezhi 
nu ts’ireje k’a ún’u kja nu pankrea k’a 
ne chjuu insulina. Nujnu dyeje ra joku 
ma ga poru nu asuka dya ra d’agu ni ra 
ngins’i kja nu kjii, soo ra s’ombu tenxe 
kja nu nzero, dya kja ra nrris’i na joo yo 
ntee, soo ra zi’itrjoji nu ñ’echje, b’ub’u 
na punkju nu jango ne ñ’eje nziga kjaa: 
yo na mpii, yo kjee, ma dyagi ñ’unu, ma 
gi sii na punkju xebo, olulu, ma gi sii na 
punkju oreje o ma sók’uts’u ni tata o ni 
nana. Yo mazi ún’u ngeje yo ntee k’o 
na mpii o ma ya gi edyi nzite kjee.

Secretaría de Salud

Xorù 1

Majma pjeko dyeje yo skuama.

Majma pjeko dya chejui.

Yo ra pepjiji 3
Nujio ri neji ra kjaji:

•	Ra pepjiji k’o yo otr’u gi mbeñe ma gi zopju, 
ma ri pjuru ri zopju in chjuu, ñeje in ts’iki chjuu 
yo ts’ixoru.

•	Ra mbaraji yo jñaa yo ñaa na joo, kja nu 
ts’ixogu, Nujio soo ra tsaa yo jñiñi ñatrjo.

•	Ra yepeji ra zopjiji na jens’e: ra tsaa nziga kja 
ma maja, o dya maja.

•	Ra mbaraji pjeko ne ra majma nu ts’ixoru.
•	Ra majmaji jango ga chaka yo pjeñe, k’o ra 

ñetse ka nu ts’ixoru k’a ra opju.
•	Ra dyatr’aji d’aja b’ezhe.
•	Ra jokuji nu ts’ixoru k’a jo dyatr’aji, ra nrrepiji 

yo jñaa nziga kja in chjuu yo ts’ixoru, ma ra 
pepjiji ko yo tr’a,dyaxu, jango ga chaka yo gi 
mbeñe.

•	Ra mbaraji jango ga chaka nu ts’ixoru.
•	Ra mbaraji pjeko nee ra majma nu ts’ixoru k’a 

jo dyatr’aji.

Jñanrra yo jmicha ya ri zopjù yo majma.

Pjeko kjogu kja yo jmicha.
Pjenga dya ataji nu ntee.
Mi parage nuts’koji ri meb’onrroji, nrre sotrjo ra kjaji yo ri 
ne’eji.
Jango b’ub’u yo ntee.

Ba ne kôxk’ûji nujio 
ro kjogô.

Cheb’e…

YO SÒ Ò RA TSAA YO JÑIÑI JÑATRJO KJA NU TR’ATAXISKUAMA 

NU B’ONRRÒ KJA YO E.U.M.

PODER EJECUTIVO
SECRETARÍA DE GOBERNACIÓN

ARTÍCULO 1:

Kja in B’onrròji tenxe yo ntee sòò ra tsaa tenxe yo majma kja nu tr’ata 

xiskuama B’onrrò, dya sòò kjoko ra mara o ra ts’as’ù nujio majma kja 

nu tr’ata xiskuama B’onrrò.

Dya kjoko sòò pjeko ra xipji nujio ntee jñatrjo yo b’ùb’ù tenxe kja nu B’onrrò, 

kjo b’èzo o nrrixu, yo kjèè k’o èdyi, yo nrre n’año ga kjaji nu jango ga mimiji, 

ma karaji na joo dya sòdyèji, jango ga matr’ùji e mizhokjimi, yo pjeko nrre 

majmaji, nu k’o ne’eji, ma chjùtù o iyo o k’o xe dyaja k’o dya ga joo ga tsapù 

nujio dya jètspi pjeko ra tsaa yo ntee.

Cámara de Diputados
LIX LEGISLATURA

Cámara de Diputados
H. Congreso de la Unión

Zopjù yo trjuu ñeje yo ts’itrjuu ya ri 
chjùrù yo tr’ònù.

Kjoko majma nujio.

Pjenga atr’aji nujio.

Pjeko gi majmage nujio artículo 1 k’a kja gi kjuaru gi zopju 
yo ba enje kja nu tr’ata xiskuama a B’onrro.

Zoji ko in dyoji nu ne ra majma nu jñaa.

Májma.

Pjeko majma nu otr’u artículo kja nu tr’ata xiskuama a 
B’onrro yo Soo ra tsaa yo Jñiñi Jñatrjo.

Pjeko nee ra majma:

“Tenxe yo ntee soo ra tsaa nujio majma kja 
nu tr’ata xiskuama a B’onrro.”

“Dya kjoko ra tsak’u ri pepji ma dya gi nee kja 
nu B’onrro ma ngets’e ntee jñatrjo.”

Opjù kja in ts’iki xiskuama nujio gi majmaji ya ri zopjù 
na jens’e.

Dyàtr’à nu k’o òtr’k’ùji.

v	Jiod’u nu pezhe k’a ñaa kja nu ts’ixoru ya ri xanu.
v	Jiod’u in chjuu nu ts’ixoru ya ri xanu.
v	Jiod’u jango jo dyatr’aji nu skuama.

Mbeñe k’o...

Nu artículo 1 majma: Dya kjoko soo pjeko ra xipji 
nujio ntee jñatrjo yo b’ub’u tenxe kja nu B’onrro, kjo 
b’ezo o nrrixu, yo kjee k’o edyi, yo nrre n’año ga kjaji 
nu jango ga mimiji, ma karaji na joo dya sodyeji, jango 
ga matr’uji e mizhokjimi, yo pjeko nrre majmaji, nu k’o 
ne’eji, ma chjutu o iyo o k’o xe dyaja k’o dya ga joo ga 
tsapu nujio dya jetspi pjeko ra tsaa yo ntee.

Lectura en 
voz alta Zopjù na jens’e.

Nudya ra zopjùji na jens’e ra kjaji k’a ra màjàji 
ñeje k’a dya ra màjàji.

M’a pjonguji in mbaxkjua yo añima me majaji ñeje 
na joo ga zo’oji.

In b’edyigojme k’o kara nujua kja nu jñiñi, pjoxanteji 
kja yo b’epji kja ñ’ii ñeje kja kapusanto.

Nu mbaxkjua yo añima mezhe k’o yeje paa, jñii paa 
k’o ra mrreb’eji ma dyab’e ba sajaji yo añima.

M’a in mbaxkjua yo añima dya soo ra chu’uji dya ra 
santeji, dya soo ra pepjiji, nujio paa k’a kjaji na jorga 
ngaraji ko in b’edyiji.

Jiod’ù nu ts’ixorù “E Xuba lojo” kja in Xiskuama zopjù 
ya ri yepe. M’a ri kjuarù ri majma ko in dyoji ñeje in 
xopùnte nujio xe dyaja:

Gi mbeñege k’a gi zopju na joo m’a gi zopju na jens’e. Pjenga.
Pjeko mbeje k’a gi soo na s’ezhi m’a gi zopju na jens’e.
Dyara nu k’o xits’i in xopunte m’a gi zopju.

Mbeñe k’o...

Pa ri zopju na joo nu ts’ixoru, soo ri yepe nu jango ga 
maja nu jo dyatr’a nu ts’ixoru, nziga kja m’a gi maja gi 
zopju ñeje m’a dya gi maja.

M’a gi zopju na jens’e, ri 
ñaa na joo ñeje ri cheb’e k’a 
d’aja ts’inrrajme. Ri tsaa k’a 
dya ri nzheñe m’a ri chotr’u 
nu ts’imoka (,) ri ch’ebe k’a 
xe ra mezhe m’a ri chotr’u nu 
ts’ipotr’u (.). Ga kjanu nu jñaa 
soo ra dyara na joo yo ara.

M’a ri zopju, yepe yo gi teb’e xe ra 
mezhe ñ’eje yo dya ra mezhe dya 
gi jiombeñe ri jizhi nu jango ga ñaa 
na joo nu jo dyatr’a o in jñaa yo 
ntee.

Recuerda que:
Para hacer más interesante tu lectura, puedes reproducir 
las emociones de los autores, como cuando lees con 
alegría y tristeza.
Cuando leas en voz alta, además de pronunciar bien las 
palabras debes hacer algunas pausas. Es decir debes 
guardar un silencio breve o corto cada vez que encuentres 
el siguiente signo (,) llamado “coma”  y una pausa un 
poco más larga cuando encuentres este otro signo (.) 
llamado “punto”. De esta manera el mensaje podrá ser 
comprendido por los que te oyen.
Cuando prepares tu lectura ensaya las pausas largas y 
cortas y no olvides trasmitir las emociones del autor o de 
los personajes.

Xiskuama nu tr’ante

46

Májma pjenga na joo ri meya jangorgi 
opjù nu b’ezhe.

Pjeko gi janrra yo kuatr’uba.
Pjeko na kjaa yo b’ezo.
Kjo gi nee ri opju yo b’ezhe.
Pjenga gi nee ri opju d’aja b’ezhe.
Pjeko ra dyets’e ri para Jangorgi opju d’aja b’ezhe.

Dya gi petsa 
nutskojme ra jits’ijme.

Ri neego ra opjû 
d’aja b’ezhe.

Xorù 1

47

Zopjù yo májma kja nu b’ezhe.

Jango ga mburu nu pezhe.
Jango ga chjuu nu pezhe.
Pjeko májma nu pezhe.
Jango ga ngaru nu pezhe.

D’aja nu paa, mi jinkjo mi b’ûb’û d’aja 
xutr’i k’a ma tr’ôxû, nu tata dya mi jêts’pi 
Kjoko ro chûtûbi, d’aja paa jo enje e ts’iue 
kjanu zidyi kja inch’oo, jo kjogû yo paa nu 
nrrixu jo mus’û d’aja ts’itr’ik’a mi jâs’â ints’ixi, 
nziga kja miño, mi chjêbi nziga kja ntee, 
ma jo te’e nu ts’itr’i me ma zêzhi, d’aja paa 
jo nrrûtû nu nrrojo k’a mi k’omû nu trjogû, 
nrreze k’u kja nu mbedyebi ko nu nana jo 
mebi kja inzumû intata nu xutr’i, mange mi 
kjich’i k’o mi janrra ma zâtr’â inxutr’i.

Ma mbûrû zojui jo dyonû jangorga tsapûbi 
pa ro jichibi nu ts’itr’i, kja nu ma jyod’ûbi 
Kjoko ro tsaa nu palino, dya kjok’o mi nee, 
kja nu ma nubi nu mb’ôkjimi, a ngeze ixo 
ne’etrjo ro jichi, kja nu jiombûji inchjuu, kja nu 
jñusb’ûbi Xuba Lojo.

Xuba lojo

Xiskuama nu tr’ante

48

Dyàtr’à nu k’o òtr’k’ùji.

v	Jiod’u in chjuu nu ts’ixoru, ya ri tsotr’u.
v	Jiod’u jango ga mburu nu ts’ixoru ya ri ts’otr’u.
v	Jiod’u in chjuu yo ba enje kja nu pezhe ya ri tsotr’u.
v	Jiod’u nu jñaa k’a mazi na joo kja nu pezhe ya ri tsotr’u.
v	Jiod’u jango ga ngaru nu pezhe ya ri tsotr’u.

Tsompù ko in dyoji nu majma nu jñaa.

Mbeñe k’o...

D’aja b’ezhe ngeje yo majmaji k’o mbeñeji ra kjogu o ko 
kjogu d’aja o yeje ntee k’a dyanrra ga s’ezhi. Nujnu pes’i k’a 
d’aja k’a ne mburu, jango ga kjogu ñeje jango ga ngaru.

Xorù 1

49

Opjù k’a d’aja b’ezhe k’a gi para.

Pa ri opju in pezhe ri mbeñe nujio:

Gi para pjeko májma nu b’ezhe.
Mbeñe d’aja trjuu k’a ra chjetrjui nu pezhe.
Majma na joo kjoko ngeje yo ntee ko ñaa ñeje pjeko ra majma.
Mbeñe jangorga ngaru nu b’ezhe.
Opju k’o gi mbeñe pa dya ri jiombeñe.
Ma ya gi opju, ri ñuu na joo nu pezhe.

Opjù in pezhe.

Zopjù ya ri májma.

Xiskuama nu tr’ante

50

Ko nujio tr’ònù ñuu kjo gi dyàtr’à na joo in 
pezhe.

Nu trjuu chetrjui yo kjogu kja nu b’ezhe.
Kjoko nrre ñaa kja in b’ezhe.
Pjeko kjogu kja nu pezhe.
Ko nujio kjogu kja nu pezhe kjapu ra ñaa na joo yo ntee.
Gi jñusb’u in chjuu nu dyatr’a nu pezhe.

Ma pjeko b’èzhi kja in pezhe, jokù.

Opjù ya ri májma.

Xorù 1

51

Kja nu ts’ib’epji ro nu’uji d’aja artículo kja nu tr’ata 
xiskuama a B’onrro ñeje d’aja b’ezhe.

Pjeko dya chjetrjui.

D’aja nu paa, mi jinkjo mi b’ûb’û d’aja 
xutr’i k’a ma tr’ôxû, nu tata dya mi jêts’pi 
Kjoko ro chûtûbi, d’aja paa jo enje e 
ts’iue kjanu zidyi kja inch’oo, jo kjogû yo 
paa nu nrrixu jo mus’û d’aja ts’itr’ik’a mi 
jâs’â ints’ixi, nziga kja miño, mi chjêbi 
nziga kja ntee, ma jo te’e nu ts’itr’i me 
ma zêzhi, d’aja paa jo nrrûtû nu nrrojo 
k’a mi k’omû nu trjogû, nrreze k’u kja nu 
mbedyebi ko nu nana jo mebi kja inzumû 
intata nu xutr’i, mange mi kjich’i k’o mi 
janrra ma zâtr’â inxutr’i.

Ma mbûrû zojui jo dyonû jangorga tsapûbi 
pa ro jichibi nu ts’itr’i, kja nu ma jyod’ûbi 
Kjoko ro tsaa nu palino, dya kjok’o mi nee, 
kja nu ma nubi nu mb’ôkjimi, a ngeze ixo 
ne’etrjo ro jichi, kja nu jiombûji inchjuu, kja 
nu jñusb’ûbi Xuba Lojo.

Xuba lojo

Xiskuama nu tr’ante

52

Jingo ñeje jango pepjiji nziga d’aja.

Pjeko ne opjuji.

Pjeko majma nziga d’aja.

Poru jango ga ñaa. Pjenga.

Mazahua MIBES 3 Libro U1.indd   52 11/29/10   11:41 AM



Xorù 1

53

Nujio xe dyaja ts’ib’epji ra jietsk’i ri para nu k’o ya gi 
meya kja nu xoru d’aja.

Juajnu nu jñaa k’a na joo ya ri pontr’u d’aja ngronsi nu 
k’a ri juajnu.

Jango ngeje yo ts’ib’epji k’a mazi na s’ezhi gi soo k’a gi 
dyatr’a kja nu xoru d’aja.

(    )	 Nujio mi majmage o mi mbeñe kja yo ts’ixoru.
(    )	 Ma mi trjjuru yo mi onk’uji nujio ma enje kja yo ts’ixoru.
(    )	 Nu k’o mi opju ñeje mi jok’u kja yo ts’ixoru.
(    )	 Ma mi zopju na jens’e k’o jango ma xits’iji.
(    )	 Nujio mi para kja in jñaa.
(    )	 Ma mi jok’u yo ts’ib’epji k’o ma mi zopju d’aja ts’ixoru.

Opju pjeko ngeje nu k’o gi meya kja nu xoru d’aja.

Ra nuu yo ro meya 1

Xiskuama nu tr’ante

54

Opju pjeko ngeje nu k’o gi nee k’a xe ra jusb’uji kja nu 
xiskuama.

Jñanrra ya ri majma pjeko ma xiskuama ngeje nu.

Jñusu in chjuu ya ri majma pjeko ma ts’ixoru: skuama k’a 
unu nu ata sodye, pejña.

Jichi nu sòdyè, jangorga zii yo 

jñechje k’o únùji ñeje jango 

nzii paa ra zii ñeje jangorga 

mbaraji nu àtà sòdyè nziga kja: 

in chjuu, in pezhe in sètsi ñeje 

nu tr’atagunxorù nu jango jo 

únùji in skuama nu àtà sòdyè.

Xanxua, Michoacán 25 de octubre 2005

B’ezo: Fernando Díaz 
Morales

Nujio ra mbês’i nu ts’ixorû 
ngeje yo: nu jango âtr’âji 
ñeje nu paa, in chjuu nu ntee 
k’a gi pempe, ri zenga, nu k’o 
gi nee ri xipji, ri ñ’eche  ñeje 
in xanû nu âtr’â.

Nu dyatr’a
Susana Díaz Morales

Mazahua MIBES 3 Libro U1.indd   54 11/29/10   11:41 AM



55

Ra nuu yo ro meya 1

Sotu nu jñaa kja nu ts’ijuaru:

Kja nu skuama nu ne ngaru nu jango onk’uji yo gi 
meya, yepe nziga d’aja yo ts’ixoru kja nu xoru yeje, 
nujio ri tsaa ko in xopunte.

Nujio skuama k’a 
unu nu ata sodye 

ngeje
Nujio pejña ngeje D’aja artículo 

ngeje

Nujio skuama k’a 
unu nu ata sodye 
ngeje:

Nujio pejña ngeje: D’aja artículo 
ngeje:

Nujio skuama k’a 
unu nu ata sodye 
dyeje:

Nujio pejña dyeje: Dyeje:

Xoru 2
Nujio ri neji kja nu xoru 2:
Yo ntee k’a kja tr’ii ñeje yo tr’ante:

•	Ra opjuji nu k’o mbeñeji m’a ra pepjiji m’a 
pjeko janrraji.

•	Ra mbaraji yo na joo jñaa yo ñaa kja yo 
ts’ixoru.

•	Ra zopjuji na jens’e yo ts’ixoru ra mbaraji yo 
jñaa k’o mazi na joo.

•	Ra mbaraji jango ga kja ñ’eje pjeko nee ra 
majma yo jango nzii ts’ixoru.

•	Ra pepjiji ko yo dyeje pa ra opjuji: pjeko ne ra 
pepjiji, m’a ra opjuji ñ’eje m’a ra jokuji d’aja 
ts’ixoru.

•	Ra yepe ra opjuji ñ’eje ra jokuji yo ts’ixoru, 
ra mboruji nujio nee ra majma, ra 
jñusb’u o ra potr’pu yo jñaa ñ’eje 
jango ga kja nu skuama.

Yo ra pepjiji 1
Nujio ri neji:

•	Ra majmaji pjek’o janrraji kja nu skuama nu 
tr’esibi.

•	Ra zopjuji ñ’eje ra mbaraji jango ga chakaji yo 
jñaa kja nu skuama nu tr’esibi.

•	Ra zopjuji na jens’e: ra zopju na joo ngek’o ra 
ñetse na joo yo majma.

•	Ra nu’uji jangorga opjuji na joo nu ts’ixoru.
•	Ra dyatr’aji d’aja skuama tr’oru.
•	Ra jokuji nu ts’ixoru k’a ya dyatr’aji ra nrrepi 

nujio jo majmaji: nziga kjaa ma pebi yo 
tr’adyaxu, in chjuu nu ts’ixoru, nu jango ga 
opjuji ko yo dyaxu k’a pedye kja in xine, kja in 
dyizi ñeje kja in xiñu.

•	Ra mbaraji jango ga chaka yo jñaa kja nu 
ts’ixoru.

•	Ra mbaraji pjek’o nee ra majma nu janrraji kja 
nu ts’ixoru k’a ya pepjiji.

Xorù 2

Jñanrra yo kuatr’ùba, zopjù nu ts’ixorù 
ya ri majma.

Pjeko ma skuama ngeje nu.
Pjeko dyeje nu skuama nu d’ak’uji ma gi kjotr’u nu jñusibi.

¡Nujnu skuama k’a 
ún’ûji ma gi kjòtr’û 
nu jñûsibi jo sâjâ na 

mizhi!

Xiskuama nu tr’ante

Jñanrra ya ri majma.

Pjeko ma skuama ngeje nu.
Pjeko ma jñaa gi majmage k’a pes’i.

Xorù 2

Zopjù nu ts’ixorù ya ri ñuu kjo pès’i nu 
jñaa k’a mi mbeñe.

Jiod’ù yo jñaa kja nu skuama k’a ún’ùji ma gi kjotr’ù nu 
jñùsibi.

Kjoko in chjuu k’a b’ub’u kja nu skuama k’a ún’uji ma gi 
kjotr’u nu jñusibi.

Pjeko ma paa jo dyatr’aji.

Jango nzii k’o ngotr’u.

Pjeko ma jñiñi ngeje nu skuama k’a ún’uji ma gi kjotr’u nu 
jñusibi.

Kjoko ún’u nu skuama k’a ún’uji ma gi kjotr’u nu jñusibi.

Xiskuama nu tr’ante

Jñanrra yo b’ùb’ù kja nu skuama k’a ún’ùji ma gi 
kjotr’ùji nu jñùsibi.

In chjuu k’a kjotr’u:

Nujio ra ngotr’u:

Nu paa k’a xe soo ra 
ngotr’u:

In pezhe nu edyi:

Xorù 2

Mbeñe k’o...

Nu skuama k’a ún’u nu tr’atangumu nu jango pa kjotr’uji nu 
jñusibi; ngeje yo skuama k’o jichi nu ntee jango nzii k’o ra 
ngotr’u ñeje pjeko ma paa soo ra dyopkuji.
 
Nujio pes’i: in chjuu 
nu ntee, in chjuu nu 
jñiñi ñeje jango soo ri 
koxante ko nu pezhe 
nu jejña k’a ún´uji.

Zopjù na jens’e.

Nudya ra yepeji ra zopjùji na jens’e. Zopjù na 
joo yo chàkjña ngek’o ra ñetse pjeko majma.

v	Nujio opju arkate kja nu jñiñi nu májma a xoñiji. 

v	Ri otr’k’ujme ri pjoxkume dyech’a tonelada simento pa ra ximijme a 
trjii kja nu ngunxoru secundaria.

v	Ri teb’ejme k’a ri pjoxkujme nujio ri otr’k’ume pa ra mimi na joo yo 
skuelero ñeje nu jñiñi, ri otr’kume nu pojo.

Xiskuama nu tr’ante

Mbeñe k’o...

Nziga d’aja ntee k’a zopju nrre n’año 
ga zopju d’aja ts’ixoru. Ngek’o, pa ra 
zopjuji, na joo ra unuji ngenrra, pjeko 
nee ra majma nu ts’ixoru, jango ga 
kjaa yo ntee k’a ra dyaraji. 

Dyanrrarga chjetrjui jangorga zopju, 
m’a ngeje ts’itr’i o tr’ante, m’a paraji 
o iyo pjek’o ra majma nu ts’ixoru, yo 
ne’eji, gi zopju gi ñ’om’u in dyee o in 
choo o iyo.

Zopjù na jens’e nu ts’ixorù “Nu menzheje” k’a ba enje 
kja nu Xiskuama zopjù, tsaa k’a ri zopjù na joo nziga kja 
ma pjeko gi nuu.

Zopju na jens’e ya ri majma kjo jo ñetse na joo:

v	Na joo gi soo ma gi zopju na jens’e.
v	Pjeko ngeje k’o gi soo na s’ezhi ma gi zopju.
v	Gi yepe gi zopju na jens’e.

Xorù 2

Májma pjenga na joo ri para jangorgi dyàtr’à 
d’aja xiskuama tr’òrù pa ri dyòrù k’ò ne jiod’ù 
kja nu jñiñi.

Pjeko kjaa yo ntee yo gi janrra.
Jango pa soguji nu skuama.
Pjeko dyeje nu.
Kjoko atr’a nu xiskuama pa ri dyoru yo ne jiod’u kja nu 
jñiñi.
Gi nee ri para jango ga dyatr’aji nu skuama tr’oru.
Pjeko opjuji kja nu skuama tr’oru.

Xiskuama nu tr’ante

Zopjù nujio kis’i kja nu skuama tr’òrù.

Xorù 2

Dyàtr’à nu k’o òtr’k’ùji.

v	Jiod’u jango jo mbéjñeji ñeje pjeko ma paa kja nu ts’ixoru, ya ri 
tsotr’u ko kaxtr’u tsiji.

v	Jiod’u pjeko tr’oru ya ri tsotr’u ko nu k’antsiji.
v	Jiod’u in chjuu yo ntee k’o jo mbéjñe nu skuama tr’oru ya ri tsotr’u 

ko tsiji k’a na mbezheje.
v	Jiod’u yo oru yo ntee ya ri tsotr’u ko tsiji k’a na potrju.
v	Jiod’u in chjuu nu ntee k’a jo mbempeji nu skuama tr’oru ya ri 

tsotr’u ko ixtsiji.

Mbeñe k’o...

Nu skuama tr’oru ngeje nu ts’ixoru k’a dyanrra ga nojo, 
nujnu dyeje pa ra oruji nu k’o ri ne’eji ko d’aja ntee k’a 
b’ub’u arkate kja yo tr’ajñiñi, Ts’ib’onrro o kja nu B’onrro. 
Ma pjeko ri otujme d’aja 
arkate o k’a d’aja ntee k’a 
dya ri parajme, ri 
opjujme na joo nu jñaa. Nujio 
ra mbes’i nu ts’ixoru ngeje 
yo: nu jango jo dyatr’aji ñeje 
nu paa, in chjuu nu ntee k’a 
gi pempe, nu k’o gi nee ri 
xipji, ri ñ’eche ñeje in xanu 
nu k’a jo dyatr’a.

Xiskuama nu tr’ante

Dyàtr’à k’a d’aja skuama tr’òrù pa ri 
pjos’ù kja in jñiñi.

Pjeko gi nee ri dyoru.
Kjoko ri dyotu.
Pjeko ri dyoru.
Kjoko nrre ra xanu.

Dyatr’a k’a d’aja skuama tr’oru.

Zopjù, jokù ya ri májmaji.

Xorù 2

Ñuu na joo nu skuama tr’òrù k’a gi opjù 
ya ri jokù k’o b’èzhi.

v	Ñuu kjo gi jñusb’u nu jango ri pejñe ñeje nu paa.
v	Gi zenga ñeje gi junsb’u in chjuu nu ntee k’a gi pempe nu skuama 

tr’oru.
v	Nu k’o mi nee ri majma kjo gi jñus’u kja nu skuama tr’oru.
v	Gi ñ’eche ma gi kjuaru.
v	Gi jñus’u in chjuu, dya gi jiombeñe.

Chjetspi ya ri májma nziga yeje yo ts’ixorù.

Xiskuama nu tr’ante

Majma pjeko dyeje yo skuama.

Majma pjeko dya chejui.

Yo ra pepjiji 2
Nujio ri neji:

•	Ra majmaji pjeko janrraji kja nu d’otr’skuama 
kja nu SIDA.

•	Ra zopjuji na jens’e nu ts’ixoru ra mbaraji pjeko 
nee ra majma nu jñaa: ra tsaa k’a ra maja ñeje 
nziga kjaa ma pjeko nuu.

•	Ra dyatr’aji jangorga kjaa nu ts’ixoru k’a ra 
opjuji.

•	Ra opjuji d’aja skuama nu xits’i jangorgi tsapu.
•	Ra dyatr’aji na yeje nu ts’ixoru ra jñusb’uji xe 

dyaja jñaa.
•	Ra jok’uji nu ts’ixoru k’a ya dyatr’aji ra opjuji 

tenxe k’o ne jiod’u pa ra dyatr’aji d’aja ts’ixoru 
nziga kja, in chjuu, dya ra b’ezhi nu k’o nee ra 
majma, ra opju yo dyaxu jñatrjo.

•	Ra mbaraji jango ga kjaa nu ts’ixoru.
•	Ra mbaraji pjeko nee ra majma nu ts’ixoru k’a 

ya pepjiji.

Xiskuama nu tr’ante

Jñanrra yo jmicha ya ri zopjù nu k’o 
majma yo ntee.

Pjeko gi janrra kja yo jmicha.
Pjeko ma jñaa soo ra mbes’i yo skuama.
Kjoko pempeji nu ts’ixoru.

Dyârâ, ya gi 
para ke kja nu 
ngungijeme 
ra xitsiji k’a 

d’aja jñaa k’a 
me na joo.

Jaa, ngeje nu 
ngijeme nu SIDA, ra 

dyakûji k’o jango nzii 
d’otr’skuama.

Xorù 2

Pjeko gi paraji nu ngijeme nu SIDA.

Ojñanrra yo jmicha ya ri dyàtr’à d’aja jñustrju ko 
chàkjña nujio sòò ri chòtr’ù kja nu d’otr’skuama.

Xiskuama nu tr’ante

Nu SIDA ngeje d’aja 
ngijeme k’a muk’u k’o 
d’aja ts’iui k’a dya jezi 
ra ñan’a in nzero. 

Nu VIH ngeje nu d’aja 
ts’iui k’a s’ombu tenxe 
yo ñan’a kja in nzero.

Nu SIDA soo ra muk’u 
ma gi ob’uji ko yo nrre 
n’año ntee, ma ra 
xichk’iji tsjii kja in nzero 
o ma nrrunte. 

Jango ga chjuu nu ngijeme. 

Pjeko ngeje nu VIH.

Jango ga muk’u nu SIDA.

Zopjù nu ts’ixorù ya ri chjùrù yo xe dyaja tr’ònù.

Chjùrù yo tr’ònù.

Pjeko majma nu ts’ixoru.
Kjoko mazi soo nu ngijeme.
Pjeko ne zo’oji nu ngijeme.
Jango jo chotr’uji nu jñaa.

Xorù 2

Zoji ko in dyoji nu ne ra majma nu jñaa.

Mbeñe k’o...

Nu d’otr’skuama ngeje d’aja skuama k’a xipji yo ntee tenxe 
nujio pjeko nrre ts’aa.

Yo jñaa yo ya majmaji ngeje ma gi b’ub’u na joo, ma 
pjok’uji, nujio soo ri tsaa, ñeje yo k’o xe dyaja.

Yo d’otr’skuama pes’i in chjuu ñeje in ts’iki trjuu, nu jyad’u 
nu jango xe ri jñus’u k’o xe dyaja jñaa, yo tr’ata ngumu k’a 
jo dyatr’a ñeje nu ún’u.

Xiskuama nu tr’ante

Zopjù na jens’e.

Nudya yepe ri zopjù na jens’e. Zopjù yo chakjña 
nu jango ga dyòtr’k’ù.

Jangorgi zopju nujio ts’ixoru ma me ri maja. Jangorgi zopju 
na yeje nujio ts’ixoru nziga kja ma pjeko gi nuu.

a)	Matr’uji tenxe yo xutr’i k’a nee ra maa nu jango ra juajnuji nu 
Ts’ib’usu jñatrjo 2010.

b)	Nujio ra ts’aa a trjii kja nu tr’atangumu arkate a Jyapju, ra 
mburu ma ra unu nu nziyo edyi paa ma yarge nzhaa.

c)	Soo ri maa jñus’u in chjuu nrreze ma ra mbedye nu xiskuama 
mapju.

d )	Yo xutr’i soo ra nrredyiji d’aja jñaa, o ra ña’atrjoji k’o d’aja 
pezhe o d’aja b’ezhe yo jñatrjo.

Xorù 2

Zopjù na jens’e “In b’ezhe nu trjoo” k’a ba enje 
kja in Xiskuama zopjù, ri tsaa k’a ri màjà ñeje nziga kja 
ma pjeko gi nuu.

Zopjù na jens’e ya ri majma k’o jo ñ’etse na joo:

v	Na joo gi soo ma gi zopju na jens’e.
v	Pjeko ngeje k’o gi soo na s’ezhi ma gi zopju.
v	kjo gi janrra ma b’ub’u yo ts’ipotr’u o yo ts’imoka ma gi zopju.
v	Yepe ri zopju ko in xopunte nu jango ri bob’u k’a ts’ike ma gi zopju.

Mbeñe k’o...

Ma gi zopju, na joo ri para jango ga kjaa ma gi maja ñeje 
nziga kja ma pjeko gi nuu, nziga kja yo kja gi yepe gi zopju.

Soo ri unu ngenrra d’adyi nu jangorgi zopju nu ts’ixoru, ri 
para na joo jango ga kjaa na nojo, ma ngeje 
d’aja skuama k’a matr’k’u, nu skuama k’a 
xits’i jangorgi dyatr’a jñonu o ma ngeje d’aja 
skuama k’a xits’i ri maa.

Ma ri zopju tsaa k’a ri yepe ri zopju in 
ts’ixoru ngek’o ri para yo jñaa k’o ri majma, 
tsaa k’a ri cheb’e k’a d’aja ts’inrrajme ma 
gi janrra yo ts’ipotr’u kja nu ts’ixoru, nujio 
pjoxkujme ra paraji nujio na joo jñaa.

Xiskuama nu tr’ante

Jñanrra yo kuatr’ùba ya ri májma.

Májma yo gi janrra.

Pjeko gi janrra.
Pjeko ra dyeje yo gi janrra.
Pjeko gi májmage, na joo ra mbepiji yo juajma o iyo.
Jango gi tsapuge.

Mazahua MIBES 3 Libro U2.indd   78 11/29/10   12:11 PM



79

Xorù 2

Zopjù nujio kís’i kja nu skuama nu xits’i jangorgi tsapù 
pa ri tujmù nu trjoo.

Jango ga chjuu nu ts’ixoru.
Pjeko májma nu ts’ixoru.

Zopju, joku ya ri májma.

Nu jangorgi tsapû pa ri tujmû nu tr’joo

Nu tr’joo ngeje nu u’iñi tenxe yo méb’onrrô, yo mazi tujmû 
ngeje yo jñatrjo, nrre naño ga pêpjiji pa ra jogû na joo 
inchjo’oji, ngek’o ra xepjeji na punkjû.

1.	Ra juanûji yo jorechjo pa ra tujmûji.

2.	Otr’û ra u’ajmaji ngek’o ra mbês’i nu k’ajomû ya ri jiêzi k’o yeje 
zana nrree, nrrezek’u ya ripontr’û na yeje pa ra k´omû nu K’omû.

3.	Ma ra zûrû dyote paa nrreze mari kjuarû ri pontr’û ya ri tujmû.

4.	Pa ri tujmû, ne jiod’û k’o tsich’a mbêpji, d’aja yunrra; nzhûnû 
o pjad’û pa ri dyûb’û yo trjââ. D’aja k’a ra dyêê nu yunrra, d’aja 
k’a ra tujmû, d’aja ra ngomû nu jango ra ngii nu jorechjo, d’aja 
ra dyûs’û bona nu jango ngii nu jorechjo, k’a ba enje a nrrûb’û ra 
ngomû ko na punkjû jomû. Ma ra ngarû, ya ro rastra ko nu  
yunrra ngek’o dya ra dyotr’û nu jomû.

Xiskuama nu tr’ante

Dyàtr’à nu k’o òtr’k’ùji.

v	Jiod’u in chjuu nu ts’ixoru ya ri xanu.
v	Jiod’u jango jo dyatr’aji nu skuama.
v	Jiod’u jango b’ub’u yo ne jiod’u pa ra tujmuji nu trjoo.

Pjeko ma skuama nu. Pjenga.
Pjeko nee ra májma.

Mbeñe k’o...

D’aja skuama nu jangorgi tsapu pa ri tujmu nu trjoo, dyeje pa 
ra jits’i ri tsaa yo ne jiod’u kja nu trjujmu, ngeko na jorga tee 
yo trjoo. Xits’i pjeko otr’u ri tsaa ma dya b’e gi tujmu, jango 
nzii mbepji ne jiod’u, pjeko ma bona ri dyutr’u, pjeko kja 
nziga d’aja yo mbepji, pjekorge dyub’u yo trjaa.

Xorù 2

Májma ya ri opjù jango gi tujmùge.

Jango gi tujmuge.
Jango nzii mb’epji ne jiod’u.
Jango nzii juaru nrrechjoo gi tujmu.

Zopju na jens’e ya ri májma.

Xiskuama nu tr’ante

Ñuu na yeje yo gi opjù ya ri jokù na joo.

v	Ñuu kjo gi jñusb’u in chjuu nu ts’ixoru.
v	Gi jñusb’u jango nzii ntee k’o ne jiod’u.
v	Gi jñusb’u pjeko kjaa nziga d’aja.
v	Gi jñusb’u yo otr’u ra tsaji ñeje pjeko ne ngaru.

Chjetspi ya ri májma nziga yeje yo ts’ixorù.

Xorù 2

Opjù ya ri májma.

Pjeko dya chjetrjui.

Jingo ñeje jango pepjiji nziga d’aja.

Pjeko ne opjuji.

Pjeko majma nziga d’aja.

Poru jango ga ñaa. Pjenga.

Yo ra pepjiji 3
Nujio ri neji:

•	Ra jñanrraji pjeko nee ra majma kja in chjuu ñ’eje 
nu ts’iki chjuu k’a d’aja skuama yo tsadyepjad’u.

•	Ra jñanrraji yo jyad’u nu jango b’ub’u yo jñaa yo 
oruji kja nu skuama tsadyepjad’u.

•	Ra zopjuji na jens’e, ra mbaraji nu na joo jñaa: ra 
ñ’etse k’a ri maja ñ’eje k’a dya ri maja.

•	Ra dyatr’aji jangorga kja nu ts’ixoru k’a ra opjuji.
•	Ra opjuji d’aja zogjña.
•	Ra jok’uji nu ts’ixoru k’a ya dyatr’aji ra opjuji tenxe 

k’o ne jiod’u pa ra dyatr’aji d’aja ts’ixoru nziga 
kja dya ra b’ezhi nu k’o nee ra majma, in chjuu yo 
dyaxu  k’a opjuji jñangistia ñeje yo dyaxu k’a pedye 
kja in xijñu.

•	Ra mabaraji jango ga kja nu ts’ixoru.
•	Ra mbaraji pjeko nee ra majma nu ts’ixoru k’a ya 

pepjiji.

Xorù 2

Jñanrra ya ri majma.

Pjeko gi janrra kja yo jmicha.
Pjeko ma skuama na opjuji.
Pjeko dyeje nu skuama.

Enfermera llenando la cartilla de vacunación
LA2LECC3LF03

Jñanrra, in ts’itr’igô 
ya b’ara.

Xiskuama nu tr’ante

Jiod’ù nu ts’ikixiskuama nu jango ùs’ùji yo 
dyepjad’ù, jñanrra na joo ya ri majma.

Zopjù nu k’o majma nu skuama.

Pjeko gi majmage k’a majma.
Pjeko ma jñaa pes’i.
Pjeko ma skuama.
Pjeko dyeje.

Xorù 2

Chjùrù.

Jango nzii kjee mi edyi nu ts’ixutr’i ma jo tsapuji nu 
dyepjad’u Sarampión.

Jango nzii jo zutu ma mi edyi yeje kjee.

Jango ga chjuu nu ts’itr’i o nu ts’ixutr’i.

Majma k’o jñii dyepjad’u k’o gi mbeñe.

Mazahua MIBES 3 Libro U2.indd   87 11/29/10   12:11 PM



88

Xiskuama nu tr’ante

Jñanrra yo b’ùb’ù kja nu ts’ikixiskuama nu jango ùs’ùji yo 
dyepjad’ù ya ri opjù nu jñaa k’a ra dyotr’kùji.

In chjuu nu ts’ixutr’i:

In chjuu nu jñiñi:

In chjuu nu dyepjad’u:

Pjeko ma paa ñeje jango jo mimi:

Xorù 2

Tsompù ko in dyoji nu majma nu jñaa.

Mbeñe k’o...

Nu ts’ikixiskuama nu jango us’uji yo dyepjad’u k’o unuji kja 
yo ngungijeme; ngeje yo ts’ikixiskuama k’o jichi nu ntee jango 
nzii dyepjad’u ra tsaa ñeje jango ga chjuu nziga d’aja.

Nujnu pes’i nu jango jizhi in chjuu nu ts’itr’i o ts’ixutr’i, in 
chjuu nu ngungijeme, in chjuu yo dyepjad’u, jango nzii 
kjee k’o edyi, pjeko ma paa ñeje pjeko ma kjee kjapuji nu 
dyepjad’u.

Xiskuama nu tr’ante

Zopju na jens’e.

Nudya ra yepeji ra zopjùji na jens’e. Tsaa k’a ri 
màjà ñ’eje k’a dya ri màjà pa ri zopjù nziga kjaa 
ma jmurùji yo ntee pa pjeko ra majmaji.

Jangorgi zopju yo chakjña ma me ri maja ñeje Jangorgi 
zopju ma dyari maja.

a)	Silvia, ra ma chomugo a Jyapju ra ma tomu nujio ne jiongo.

b)	Ma ri nzhogu kja nu ngunxoru ri unu k’o ra zii yo uii, ri xib’i yo 
mojmu ñeje ri opju k’o xits’iji ri chedyi kja nu ngunxoru ra xoru. 

c)	Dya ri petsa ra nzhogugo ra nzhaa.

Xorù 2

Jiod’ù kja in Xiskuama zopjù nu ts’ixorù “Nu kumbate” ya 
ri zopjù na jens’e kja in dyoji nziga kja ma gi màjà o ma 
dya gi màjà.

Zopjù na jens’e ya ri majma k’o jo ñetse na joo:

v	Pjeko gi jñanrra yo jo poru ma gi zopju na jens’e.
v	Pjeko mbeje k’o xe na s’ezhi gi soo.
v	Pjeko nrre ma ts’ixoru k’o gi nee ri zopju pa yo dyaja.

Mbeñe k’o...

Ma gi zopju na jens’e d’aja ts’ixoru, na joo k’a otr’u ri chotr’u 
pjeko nee ra majma nu ntee k’a jo dyatr’a, ngek’o nu jñaa ra 
ñetse na joo pjeko nee ra majma ma ra zopju yo dyaja ntee.

Ma ri zopju nu jango kara yo ntee, ri xits’ijme tsaa k’a ri 
jñanrra yo ntee ngek’o ra mbaraji k’o gi majma o pa r i para 
kjo atrk’aji o iyo ga kjanu soo ri para:

r	Kjo xe ri zopju na jens’e o iyo, ri jiod’u k’a ra ñetse k’o gi zopju 
pa ra ñetse yo jñaa o yo chakjña yo mazi gi ñe’e k’a gi nee k’a 
ra ngejme ko yo ntee.

r	Ma jo nee yo ntee k’o jo dyaraji, nujio dya jextrjo k’o ra mbos’u 
ra mbaraji pjeko majma nu ts’ixoru yo dyaja ntee ga kjanu 	
mazi ra dyaraji na joo.

Xiskuama nu tr’ante

Májma pjenga na joo ri para jangorgi 
dyàtr’à d’aja zogù jñaa.

Pjeko gi janrra kja yo jmicha.
Pjeko atr’a nu nrrixu.
Pjeko májma nu xiskuama.
Pjeko dyeje d’aja zogu jñaa.
Pjeko gi májma kja nu zogu jñaa.

Xorù 2

Zopjù nujio kis’i kja nu jñaa.

3 nu zana marzo, nu kjêê 2006.

Silvia, ra ma chomûgo a Jyapjû, ra ma 
tomû nujio ne jiongô, ma ri nzhogû kja nu 
ngunxorû ri únû k’o ra zii yo uii, ri xib’i yo 
mojmû ñeje ri opjû k’o xits’iji ri chêdyi 
kja nu ngunxorû ra xorû.

Dya ri petsa ra nzhogûgô ra nzhââ.

Nu dyâtr’â,

Raquel Hernández Rivera

Zopju, joku ya ri májma.

Xiskuama nu tr’ante

Dyàtr’à nu k’o òtr’k’ùji.

v	Jiod’u nu paa kja nu ts’ixoru, ya ri tsotr’u.
v	Jiod’u in chjuu nu ntee k’a jo dyatr’a nu zogu jñaa ya ri tsotr’u.
v	Jiod’u pjeko majma nu ntee kja nu zogu jñaa ya ri tsotr’u.
v	Jiod’u in xanu nu ntee k’a jo dyatr’a nu zogu jñaa ya ri tsotr’u.

Mbeñe k’o...

Nu zogu jñaa ngeje nu ts’ixoru k’a dyanrra ga nojo, nujnu 
dyeje pa ra mbempeji o ra jñunu jñaa d’aja ntee ko k’a xe 
d’aja k’a b’ub’u na jee dya soo b’echi ra zojui. Nujnu zogu 
jñaa soo ri opju o ko jñaa.

Nujio ra mbes’i nu ts’ixoru ngeje yo: nu paa, nu zana ñeje 
nu kjee, in chjuu nu ntee k’a jo dyatr’a, kjoko ra zopku o ra 
mbempe ñeje nu k’o nee ra majma.

3 nu zana marzo, nu kjêê 2006.

Silvia, ra ma chomûgo a Jyapjû, ra ma 

tomû nujio ne jiongô, ma ri nzhogû kja nu 

ngunxorû ri únû k’o ra zii yo uii, ri xib’i yo 

mojmû ñeje ri opjû k’o xits’iji ri chêdyi 

kja nu ngunxorû ra xorû.

Dya ri petsa ra nzhogûgô ra nzhââ.

Nu dyâtr’â,

Raquel Hernández Rivera

Xorù 2

Opjù k’a d’aja zogù jñaa.

Jango ga chjuu nu ts’ixoru.
Pjeko ri opju.
Kjoko ri pempe.

Kjoko gi zopku nu zogu jñaa.
Pjeko gi dyusb’u kja nu zogu jñaa.
Pjenga gi dyatr’b’a nu zogu jñaa.
Pjeko dyeje nu zogu jñaa.

Zopjù, jokù ya ri májma.

Xiskuama nu tr’ante

Ñuu na joo nu zogù jñaa k’a gi opjù ya 
ri jokù k’o b’èzhi.

Chjetspi ya ri májma nziga yeje yo ts’ixorù.

v	Ñuu kjo gi jñusb’u kjoko gi sopku o gi pempe nu zogu jñaa.
v	Gi junsb’u in chjuu nu ntee k’a gi sopku o gi pempe nu zogu jñaa.
v	Nu k’o mi nee ri majma kjo gi jñus’u kja nu zogu jñaa.
v	Gi jñusb’u nu paa, nu zana ñeje nu kjee.
v	Gi jñus’u in chjuu, dya gi jiombeñe.

3 nu zana marzo, nu kjêê 2006.

Silvia, ra ma chomûgo a Jyapjû, ra ma 
tomû nujio ne jiongô, ma ri nzhogû kja nu 
ngunxorû ri únû k’o ra zii yo uii, ri xib’i yo 
mojmû ñeje ri opjû k’o xits’iji ri chêdyi 
kja nu ngunxorû ra xorû.

Dya ri petsa ra nzhogûgô ra nzhââ.

Nu dyâtr’â,

Raquel Hernández Rivera

Xorù 2

Majma pjeko dyeje yo skuama.

Majma pjeko dya chejui.

Xiskuama nu tr’ante

Nujio xe dyaja ts’ib’epji ra jietsk’i ri para nu k’o ya gi 
meya kja nu xoru d’aja.

1. Tsaa yo ts’ib’epji.

Jango ngeje yo ts’ib’epji k’a mazi na s’ezhi gi sook’a gi 
dyatr’a kja nu xoru d’aja, juajnu nu jñaa k’a na joo ya ri 
pontr’u d’aja ngronsi nu k’a ri juajnu.

(    )	 Nujio mi majmage o mi mbeñe kja yo ts’ixoru.
(    )	 Ma mi trjjuru yo mi onk’uji nujio ma enje kja yo ts’ixoru.
(    )	 Nu k’o mi opju ñeje mi jok’u kja yo ts’ixoru.
(    )	 Ma mi zopju na jens’e k’o jango ma xits’iji.
(    )	 Nujio mi para kja in jñaa.
(    )	 Ma mi jok’u yo ts’ib’epji k’o ma mi zopju d’aja ts’ixoru.

Opju pjeko ngeje nu k’o gi meya kja nu xoru dyeje.

Opju pjeko ngeje nu k’o gi nee k’a xe ra jusb’uji kja nu xiskuama.

Ra nuu yo ro meya 2

Mazahua MIBES 3 Libro U2.indd   98 11/29/10   12:12 PM



99

Ra nuu yo ro meya 2

2. Tsaa nujio xe dyaja ts’ib’epji.

Ngeje nu ts’ixoru k’a dyanrra ga nojo, 
nujnu dyeje pa ra mbempeji o ra 
jñunu jñaa d’aja ntee ko k’a xe d’aja 
k’a b’ub’u na jee dya soo b’echi ra 
zojui. Nujnu zogu jñaa soo ri opju o 
ko jñaa.

Ngeje yo ts’ikixiskuama k’o jichi nu 
ntee jango nzii dyepjad’u ra tsaa ñeje 
jango ga chjuu nziga d’aja.

Ngeje d’aja skuama k’a xipji yo ntee 
tenxe nujio pjeko nrre ts’aa.

Yo jñaa yo ya majmaji ngeje ma gi 
b’ub’u na joo, ma pjok’uji, nujio soo ri 
tsaa, ñeje yo k’o xe dyaja.

Pes’i in chjuu ñeje in ts’iki trjuu, nu 
jyad’u nu jango xe ri jñus’u k’o xe 
dyaja jñaa, yo tr’ata ngumu k’a jo 
dyatr’a ñeje nu ún’u.

Zogu jñaa

D’otr’skuama

Ts’ikixiskuama 
nu jango 
us’uji yo 

dyepjad’u

Jñanrra ya ri majma pjeko ma xiskuama ngeje nu, nrrezek’u 
ya ri chaka ko d’aja yaxu yo skuama ko in chjuu.

Ri zopju ñeje ri opju in jñaa. Jñatrjo • Leo y escribo en mi lengua. Mazahua

Nu zogu jñaa Nu d’otr’’kuama 
Ts’ikixiskuama 
nu jango us’uji yo 
dyepjad’u 

Nu zogu jñaa 
ngeje:

Nu d’otr’skuama 
ngeje:

Nu ts’ikixiskuama 
nu jango us’uji yo 
dyepjad’u ngeje:

Nu zogu jñaa dyeje: Nu d’otr’skuama 
dyeje:

Nu ts’ikixiskuama 
nu jango us’uji yo 
dyepjad’u dyeje:

3. Sotu nu jñaa kja nu ts’ijuaru:

Kja nu skuama nu ne ngarù nu jango ònk’ùji yo gi meya, 
yepe nziga d’aja yo ts’ixorù kja nu xorù yeje, nujio ri tsaa 
ko in xopunte.

Notas

Notas

